
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
RR রাজনারায়ণ বসুর আত্ম-চরিত ।
বলিলেন “সব আচ্ছ হ্যায়, সব আচ্ছ হ্যায়।” অর্থাৎ ব্ৰাহ্মধৰ্ম্মও ভাল, পৌত্তলিক হিন্দুধৰ্ম্মও ভাল। লাল বিহারীলাল এই মীমাংসায় এমনি সন্তুষ্ট হইলেন যে তাহার মুখে ভূদেবের “তারিফ” আর ফুরায় না। আমি ভূদেবকে বলিলাম যে “আমি যাহা এতক্ষণ বকিয়া মরিলাম তুমি এক BDBK DBD DDB BDBB DDDSSS S DBDB DDD SS S BDBBB BD সন্ধ্যাকালে কনৌজের অতি নিকট মিরাকি সরাই নামক স্থানে পৌছিলাম। তথায় পৌঁছিয়া প্ৰয়াগবাসী লাল কিশোরীলাল নামক তথাকার মুনসেফের বাসায় আমরা অতিথি হইলাম। লালাজী উত্তরপশ্চিমাঞ্চল নিবাসী সকল হিন্দুজাতির বিবরণ হিন্দীতে লিখিয়া ছাপাইয়াছেন। তিনি সেই বিবরণ পুস্তক এক এক খণ্ড আমাদিগকে দান করিলেন। পূর্বে বলিতে ভুলিয়াছি যে এলাহাবাদের নীলকমল মিত্রের স্বসম্পৰ্কীয় কলিকাতাবাসী মহেন্দ্রনাথ ঘোষ নামক কোন উৎসাহী ব্যক্তি আমাদিগের পিতৃভূমি দর্শনের সঙ্গী ছিলেন। তিনিও একখানি পুস্তক পাইলেন। উক্ত পুস্তক সম্বন্ধে কথোপকথনের সময় লাল কিশোরীলাল একটী আশ্চৰ্য্য কথা বলিলেন। সে কথা এই যে গত কুন্ত মেলার সময় হরিদ্বারে মোগল পরিচ্ছদধারী বোখার ও সমরখন্দ নিবাসী হিন্দু তিনি স্বচক্ষে দেখিয়াছেন। আমি এই মাত্র বলিলাম যে এই কথা আশ্চৰ্য্য কথা ; কিন্তু তাহা আশ্চৰ্য্য নহে। আমরা ইংরাজী পুস্তকে ও ইংরাজী সংবাদপত্রে পড়িয়াছি যে ঐ সকল স্থানে হিন্দু বণিক অনেক পুরুষ অবধি বসতি করিতেছে। লালাজীর প্রণীত ঐ জাতিবিষয়ক পুস্তকে লেখা আছে যে কিনোজের বীরসিংহ নামক রাজার সময়ে তাহার দ্বারা পঞ্চ ব্ৰাহ্মণ গৌড়ে প্রেরিত হয়। যেদিন আমরা লাল কিশোরীলালের আতিথ্য স্বীকার করিলাম তৎপর দিবস আমরা কনোজ দর্শনার্থ বহির্গত হই। কনোজের শ্ৰীহীন দশা দেখিয়া আমরা অত্যন্ত বিষগ্ন হই। জয়চাঁদ ও সংযুক্তার

		 এই পাতা শেষ সম্পাদিত হয়েছে ০৭:১৯টার সময়, ২ মে ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

